
శ్రీజగన్నాథగీతామృతమ్  ౩

పూతపయోధినికటవటమూలమన్దిరలీలాప్రకాశమ్   ।
దారుదేవజగన్నాథసువిదితకృష్ణకలేవరభాసమ్  ॥
భజ శ‍ృఙ్గారకోటివిశేషమ్  ।
చిన్తయ చిన్తామణినీలమాధవపురీపురధృతవాసమ్ ॥ ధ్రువమ్  ॥
పామరతారణకారణతత్పరదర్శనశీతలస్పర్శమ్ ।
నన్దిఘోషమహామణ్డపమణ్డితశవరసేవితదృశ్యమ్    ॥ ౧॥
రథగమనఘోరఘర్ఘరనాదితజయజగన్నాథఘోషం
సిద్ధసురమునిభక్తవినోదితనారీముఖధ్వనిహర్షమ్   ॥ ౨॥
టాహిఆబన్ధితముకుటమేదురో  ధూనయతి ప్రచకర్షమ్   ।
ఖణ్డితపహణ్డిమన్దగమనమహో   మోదయతి మదకర్షమ్  ॥ ౩॥
రమ్యపురీవిశాలపథసున్దరపుణ్యబడదాణ్డ  -ఆర్షమ్  ।
కేలికలాకరలోలసారలితవిశ్వకోలాహలహర్షమ్  ॥ ౪॥
ఆడపమణ్డపగుణ్డిచావిధురదుర్లభభూషణకోశమ్    ।
నవదినసౌరభగౌరవవర్ధితశ్రీహరివామనవేశమ్   ॥ ౫॥
చామీకరభారభరితసమ్మోహమఞ్జులదివ్యవపుషమ్  ।
కిరీటకుణ్డలశ్రీభుజశోభితరథోపరిమృదుహాసమ్   ॥ ౬॥
శ్రీపురుషోత్తమకీర్తిరనుకూలసౌఖ్యదపారమహంసమ్  ।
కైవల్యదానపరాయణవైష్ణవసారసురపరమేశమ్    ॥ ౭॥
ఇతి నన్దప్రదీప్తకుమారవిరచితం    జగన్నాథగీతామృతం సమ్పూర్ణమ్  ।

